
Shrimad Anjaneya BhujangaprayAta stotram

శ్రీమదాఞ్జనేయభుజఙ్గప్రయాతస్తోత్రమ్    

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
ఓం ఆఞ్జనేయాయ  విద్మహే ।రామదూతాయ ధీమహి ।
తన్నో యజః ప్రచోదయాత్  ॥
సదారామభక్తిప్రసారప్రడీనం   సదాతారకానన్దనామోపగఙ్గమ్   ।
సదాధ్యానలీనం సదానామగానం సదాత్రాణభక్తం  నమామ్యాఞ్జనేయమ్  ॥ ౧॥
సదారామనామప్లవాహ్లాదరూపం   సదారామనామాధరస్మేరవక్త్రమ్  ।
సదారామగానాతిమాధుర్యకణ్ఠం  సదాత్రాణభక్తం  నమామ్యాఞ్జనేయమ్  ॥౨॥
సదానామయోగం సదారామరాగం సదాచిత్తసమ్పూర్ణనామప్రభావమ్   ।
సదాబ్రహ్మనిష్ఠం   వరజ్ఞానపూర్ణం   సదాత్రాణభక్తం  నమామ్యాఞ్జనేయమ్  ॥ ౩॥
సదారామదాసం మహావీరవర్యం సదానామపేయూషపానప్రమత్తమ్  ।
సునామప్రహృష్టం   సభక్తాగ్రగణ్యం  సదాత్రాణభక్తం  నమామ్యాఞ్జనేయమ్  ॥ ౪॥
సునామస్వరాలాపబాష్పాకులాక్షం సుసఙ్గీతనామప్రభావస్వభావమ్   ।
స్వరస్వాదునామోపభోగ్యం సుభాగ్యం సదాత్రాణభక్తం  నమామ్యాఞ్జనేయమ్  ॥ ౫॥
ససూర్యప్రకాశం  ససత్త్వప్రవాచం  అసాధ్యప్రభావం  సుసాధ్యప్రమాణమ్  ।
సదాధ్యాతరామస్వరూపప్రకాశం  సదాత్రాణభక్తం  నమామ్యాఞ్జనేయమ్  ॥౬॥
ససత్త్వం ఫలాశం సుమేధావిలాసం సుసీతామనశ్శోకనాశం ప్రశాన్తమ్  ।
సువేగం యజం తం భజే రామదూతం సదాత్రాణభక్తం  నమామ్యాఞ్జనేయమ్  ॥ ౭॥
మహద్బ్రహ్మచర్యం మనోవాక్స్థరామం  మనస్కాయసఞ్జీవనౌషధ్యధేయమ్  ।
మహీధారకన్ధారధారప్రతాపం   సదాత్రాణభక్తం  నమామ్యాఞ్జనేయమ్  ॥౮॥
ససీతస్వరారామనామప్రగేయం  ససఙ్గీతసాహిత్యవిద్యాప్రవీణమ్   ।
సుసప్తస్వరానన్దనృత్యాభిలాస్యం  సదాత్రాణభక్తం  నమామ్యాఞ్జనేయమ్  ॥౯॥

హరిశ్రేష్ఠరత్నం   హరిప్రేష్ఠభక్తం    హరిస్మేరహృత్పద్మవాసానురాగమ్ ।
హరప్రీతనామప్రియం   భక్తవర్యం హరాంశం హనూమన్తశూరం నమామి ॥ ౧౦॥
హిమాగప్రశాన్తిస్వమాధుర్యగాయం  హిమానన్దగఙ్గాప్లవాహ్లాదగేయమ్     ।
హిమాపూతరమ్యాష్ట్రధ్యానస్థదేవం   సదాత్రాణభక్తం  నమామ్యాఞ్జనేయమ్  ॥ ౧౧॥
మనోగాలనాగీతరామాభిరామం సురాగానురాగం సునామాభిజప్యమ్ ।
మనోజస్వరాగీతసీతావరాప్తం సదాత్రాణభక్తం  నమామ్యాఞ్జనేయమ్  ॥ ౧౨॥
వరానన్దరామస్వవాచాభినన్దం   సరాగప్రభాషం  స్వరారామరామమ్ ।
కురోగప్రణాశం  వరారోగ్యదాయం సదాత్రాణభక్తం  నమామ్యాఞ్జనేయమ్  ॥ ౧౩॥
సుసత్కార్యసిద్ధిం  సుసద్భక్తిబుద్ధిం   విరాగత్వవృద్ధిం  సురాగప్రవృద్ధిమ్   ।
సునాదప్రవృత్తిం   సుబోధం సుశక్తిం సదాత్రాణభక్తం  నమామ్యాఞ్జనేయమ్  ॥ ౧౪॥
సుసఙ్గీతవాణిం  సుసత్పుష్పపాణిం కవిస్ఫూర్తిరక్తిం  కపిం రాగహృష్టిమ్  ।
సదాసత్త్వదృష్టిం  సదాసక్తిపుష్టిం  సదాత్రాణభక్తం  నమామ్యాఞ్జనేయమ్  ॥ ౧౫॥
గురుత్యాగరాజేన్ద్రసద్గానలోలం   తదాహ్లాదసన్నామగానప్రసన్నమ్   ।
కృతాఞ్జల్యతిప్రేష్ఠనామప్రలీనం     సదాత్రాణభక్తం  నమామ్యాఞ్జనేయమ్  ॥ ౧౬॥
గురుత్యాగరాజేన్ద్రశిష్యోపగీతం  సుపుష్పోపహారం సుభక్తిప్రణీతమ్  ।
మనోజస్తుతిస్ఫూర్తిపుష్పార్చితం తం సదాత్రాణభక్తం  నమామ్యాఞ్జనేయమ్  ॥ ౧౭॥
భుజఙ్గప్రయాతస్ఫురద్భక్తిగీతం   భుజఙ్గప్రయాతప్రగీతిప్రమోదమ్     ।
భుజఙ్గావతారానుజప్రేష్ఠభక్తం     భజే మారుతిం తం సభక్తం సుభద్రమ్  ॥ ౧౮॥
సుభద్రం  వరానన్దరామానురాగం  సుభద్రం  స్వరానన్దనామాభిగేయమ్  ।
సుభద్రం  వరారామరామోపసేవం సుభద్రం  హనూమన్తధీరం భజేహమ్ ॥ ౧౯॥
శ్రీసీతారామభక్తాయ  రామనామరతాయ చ ।
నామగానాభిలోలాయ ఆఞ్జనేయాయ  మఙ్గలమ్  ॥
ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతం
ఆఞ్జనేయభుజఙ్గప్రయాతస్తోత్రం     గురౌ సమర్పితమ్ ।
ఓం శుభమస్తు ।

